
GOUVÈNÈ CUOMO ANONSE PLIZYÈ MILYE KLIYAN EMPIRE BLUE CROSS BLUE SHIELD PRAL RESEVWA 

TWA SEMÈN KOUVÈTI GRATIS 

 

Akò a Vin Apre DFS te Mennen yon Ankèt sou Plent Kliyan pou Kat Idantite yo pa Tounen ba yo, Fakti 

Prim ki Anreta, ak lòt Pwoblèm nan Empire a 

 

Epitou Empire te Angaje $2 Milyon nan Edikasyon Kliyan pou Ankouraje Enskripsyon Moun ki pa Asire 

ak Lòt Moun atravè New York State of Health 

 

Gouvènè Andrew M. Cuomo te anonse jodi a plizyè milye kliyan ki gen pwoblèm enskripsyon ak lòt kalte 

pwoblèm apre yo abone pou asirans maladi nan Empire Blue Cross Blue Shield (“Empire”) pral resevwa 

twa semen kouvèti gratis. Akò a vinn apre yon Depatman Sèvis Finans (DFS) ankete plent pou Empire 

kap voye kat idantite anreta, pa voye fakti alè, ak lòt pwoblèm. 

 

“Empire te fè sa li gen pou l fè, li te travay pou rezoud pwoblèm sa yo epi te bay kliyan soulajman,” te 

deklare Gouvènè Cuomo. “Nou pral kontinye travay ak vijilans pou asire kliyan resevwa swen ak sèvis wo 

nivo yo merite nan men konpayi asirans yo.” 

 

Benjamin M. Lawsky, Sipè Entandan Sèvis Finans, te di konsa: “Nou te aji san pèdi tan pou ankete 

pwoblèm sa yo epi travay ak Empire pou korije yo. Nou kontan konpayi a te pran mezi pou rekonèt 

pwoblèm nan epi vanse pou rezoud li.” 

 

Nan dat 9 janvye, DFS te ekri Empire pou mande l prese prese pran mezi pou korije plent sou pwoblèm 

enskripsyon kay kliyan ki souskri pou kouvèti atravè mache New York State of Health (NYSOH) la. Men 

kèk nan pwoblèm DFS idantifye yo: 

Yo pa Voye Fakti Prim ak Kat Idantite nan Lè pou yo Voye yo Anpil nouvo kliyan ki enkri te 

plenyen Empire swa pa voye fakti prim yo, swa pa voye fakti yo lè pou yo voye yo. Anplis, sèten 

nan nouvo kliyan enskri yo te plenyen Empire pa te voye kat manm yo pou yo.  

Pa gen Garanti Enskri yo Transfere Kòmsadwa nan Plan ki Bon pou yo. Kliyan te plenyen 

Empire pa te gen mekanis pou enskri ki fè peman dirèk nan nouvo kouvèti.  

Yo pa Reponn Atan oubyen Resevwa Demann nan Telefòn DFS te resevwa rapò Empire pa te 

reponn apèl kliyan epi, gen lòt ka kote yo fè kliyan yo tann yon pakèt tan. 

 

Pou montre li rekonèt bagay sa yo ak lòt pwoblèm asire yo genyen, Empire dakò pou l bay twa semèn 

kouvèti gratis pou kliyan ki te enskri atravè NYSOH epi te peye kouvèti pou mwa janvye a, men te 

resevwa swen pandan peryòd sa. Kliyan sa yo pral resevwa peman kach ki egal ak twa semèn prim peye. 

Yo estime yon kantite total ant 15.000 rive 20.000 kliyan Empire sipoze resevwa soulajman sa. Nan kad 

akò a, Empire angaje tou $2 milyon nan edikasyon kliyan pou ankouraje enskripsyon moun ki pa asire ak 

lòt nan kouvèti swen sante atravè NYSOH. 

 

DFS pral kontinye fè swivi aplikasyon nouvo enskripsyon Empire a ak konfòmite l ak akò sa. Kliyan ki vle 

pòte yon plent pou Empire ouyben yon lòt asirè ka rele Liy Asistans Kliyan DSF la nan (212) 480-6400 

oswa (800) 342-3736 pou asistans. 

